
REPUBLIKA E SHQIPËRISË 

BASHKIA FIER 

NJËSIA E PROKURIMIT 

 

Nr. _______  Prot.                                                                              Fier, më 21.12.2022 

 

 

PROCESVERBAL – Tipi i kontratës - Mall  

 

PËR ARGUMENTIMIN DHE MIRATIMIN E SPECIFIKIMEVE TEKNIKE DHE 

KRITEREVE PËR KUALIFIKIM  PER PROCEDUREN E HAPUR MBI KUFIRIN E 

LARTE MONETAR 

 

 

OBJEKTI I PROCEDURËS: “Blerje mjete të ndryshme për nevojat e Ndërmarrjeve të 

Bashkisë Fier” (mjete teknologjike për grumbullimin dhe transportin e mbetjeve urbane, skrepa, 

kamiona, për plotësimin e nevojave të Ndërmarrjeve vartëse të Bashkisë Fier). 

 

KODI PËRKATËS NË FJALORIN E PËRBASHKËT TË PROKURIMIT (CPV): 

 

“Kamionë vetëshkarkues” 34134200‐7,  

“Automjetet për mbledhjen e plehrave me kompaktor” 34144512‐0,  

“Makineri eskavator” 43262000‐7 

VLERA E FONDIT LIMIT:  119 242 222.23 (njeqind e nentembedhjete milion e dyqind e 

dyzete e dy mije e dyqind e njezete e dy presje njezet e tre) lekë pa TVSH ose fondi limit në 

Euro (sipas kursit të këmbimit nga BSH datë 21.12.2022): 1 047 454,52 (nje milion e 

dyzetë e shtatë mijë e katërqind e pesëdhjetë e katër presje pesëdhjete e dy) Euro.  

 

Në bazë të nenit 21, pika 2, të Ligjit nr.162/2020 “Për prokurimin publik”, nenit 2, pika 2/c dhe 

nenit 78, pika 2, të VKM nr. 285, datë 19.05.2021 “Për miratimin e rregullave të prokurimit 

publik” i ndryshuar, autoriteti/enti kontraktor Bashkia Fier ka hartuar procesverbalin për 

argumentimin dhe miratimin e specifikimeve teknike dhe kritereve për kualifikim për procedurën 

e sipërcituar, me përmbajtjen si më poshtë : 

 

I. KRITERET E VEÇANTA TË KUALIFIKIMIT 

1. Kandidati/ofertuesi duhet të dorëzojë: 

a. Sigurim oferte, sipas Shtojcës 3; 

Argumentimi: Ky kriter u vendos sipas nenit 83 te Ligjit nr.162, datë 23.12.2020 “Për 

Prokurimin Publik”, ne te cilen eshte e parashikuar se:  

Pika 1 Neni 83: Autoriteti kontraktor duhet të kërkojë paraqitjen e sigurimit të ofertës nga 

ofertuesit në të gjitha llojet e procedurave të prokurimit, me përjashtim të procedurave të 

prokurimit me vlerë të vogël. 

Pika 2 Neni 83: Autoriteti ose enti kontraktor duhet të specifikojë në dokumentet e tenderit: 

a) vlerën e kërkuar të sigurimit të ofertës, e cila duhet të jetë 2% e vlerës së përllogaritur të 

kontratës; 

b) çdo kërkesë për natyrën dhe formën e sigurimit të ofertës, si dhe ne nenin 30 te VKM nr.285 

date 19.05.2021 “Per Miratimin e Rregullave te Prokurimit Publik” i ndryshuar. 

 

 

b. Formulari përmbledhës i vetdeklarimit sipas shtojces 8; 

 

Argumentimi: Ky kriter u vendos bazuar ne nenin 76 të Ligjit nr.162/2020 “Për Prokurimin 

Publik“, dhe nenin 26 te VKM nr. 285, date 19.05.2021 ”Per Miratimin e Rregullave te 

Prokurimit Publik” i ndryshuar, ne te cilen eshte e percaktuar se: “1. Bashkë me dorëzimin e 

kërkesave për pjesëmarrje ose të ofertave, autoriteti/enti kontraktor pranon si provë paraprake, 

në vend të disa vërtetimeve të lëshuara nga autoritetet publike ose palë të treta, formularin 

përmbledhës të vetëdeklarimit, sipas pёrcaktimit nё nenin 82, tё LPP-së, dhe nё kёto rregulla.” 

2. Kandidati/Ofertuesi duhet të dorëzojë: 

2.2. Kapaciteti ekonomik dhe financiar:   

2.2.1. Kopje të çertifikuara të bilanceve të 3 (tre) viteve të fundit (2019, 2020, 2021), të 

paraqitura në Administratën Tatimore dhe të konfirmuara prej tyre. Nëse operatori 

ekonomik ofertues eshte ne kushtet e parashikuara nga neni 41, pika ”c”, e ligjit nr.10091 

date 5.3.2009 ”Per auditimin ligjor, organizimin e profesionit te ekspertit kontabel te 

regjistruar dhe te kontabilistit te miratuar” i ndryshuar, atëherë secili bilanc duhet te 

shoqerohet me akt-ekspertizen e kryer nga eksperti kontabel.  

   Kjo kërkesë per kualifikim, konsiderohet e përmbushur nëse në bilancet e kërkuara, nuk 

ka raport negativ ndërmjet aktivit dhe pasivit. 

Kur oferta paraqitet nga një bashkim operatorësh, ky kusht, plotësohet nga secili anëtar i 

bashkimit.  

Argumentimi: Kërkesa e mësipërme është përcaktuar bazuar në nenin 77, pika 3, e LPP, si dhe  

nenit 43, pika 4, të VKM nr. 285, datë 19.05.2021 “Për miratimin e rregullave të 

prokurimit publik”i ndryshuar, ne te cilin gjejme te percaktuar se: 4. Nëse vlerësohet, 

autoriteti/enti kontraktor mund të kërkojë që operatorët ekonomikë të japin informacione 

në bilancet e tyre vjetore, për një periudhë maksimumi tre vitet e fundit financiare, që të 

tregojnë raportet, ndërmjet aktivit dhe pasivit. Nëse kërkohen një ose dy bilance, kërkesa 

konsiderohet e përmbushur nëse në bilancin/et e kërkuara nuk ka raport negativ ndërmjet 

aktivit dhe pasivit1.   

Përcaktimi i viteve të kërkuara për paraqitjen e bilanceve është bërë duke iu referuar 

legjislacionit të fushës, konkretisht ne ligjin nr.25/2018 “Për Kontabilitetin dhe Pasqyrat 

Financiare”. 

Vendosja e ketij kriteri behet me qellim qe Autoriteti Kontraktor te sigurohet per aftesine 

ekonomike dhe financiare te OE ofertues, duke vertetuar nepermjet dokumenteve te kerkuara, se 

zoterojne kapacitet ekonomike dhe financiare per te permbushur me sukses kontraten sic eshte 

parashikuar nga AK. Kriteri i mesiperm eshte ne perpjestim dhe i lidhur ngushte me objektin e 

kontrates. 

 

2.2.2. Kopje të deklaratave të xhiros vjetore, të realizuar nga operatori ekonomik ofertues gjatë 3 

(tre) viteve të fundit (2019, 2020, 2021), lëshuar nga Administrata Tatimore, me vlerë jo 

me pak se 100 000 000 lekë pa TVSH (e cila është një vlerë që nuk tejkalon dyfishin e 

vlerës së përllogaritur të kontratës ose Lotit, ne procedurat e prokurimit mbi kufirin e 

larte monetar). Kërkesa për plotësimin e kapaciteteve financiare konsiderohet e 

përmbushur nëse operatorët ekonomikë arrijnë vlerën e xhiros minimale, në të paktën një 

vit të periudhës së kërkuar nga autoriteti kontraktor.  

Në rastin e bashkimit të operatorëve ekonomikë ky kriter plotësohet nga secili anëtar i 

bashkimit në raport me përqindjen dhe/ose kushtet e pjesëmarrjes së tyre në bashkim. 

Argumentimi: Ky kriter eshte vendosur ne perputhje me piken 3 te nenit 77 te Ligjit nr. 

162/2020 ”Per Prokurimin Publik”, ne te cilin gjejme te percaktuar se: 3. Në lidhje me situatën 

ekonomike dhe financiare, autoritetet ose entet kontraktore mund të vendosin kërkesa që 

garantojnë se operatorët ekonomikë kanë kapacitetin e nevojshëm ekonomik dhe financiar për të 

zbatuar kontratën. Për këtë qëllim autoritetet ose entet kontraktore mund të kërkojnë në veçanti 

që operatorët ekonomikë të kenë një xhiro vjetore minimale të caktuar. Gjithashtu, autoritetet 

ose entet kontraktore mund të kërkojnë që operatorët ekonomikë të japin informacione në 

bilancet e tyre vjetore që të tregojnë raportet ndërmjet aktivit dhe pasivit. Xhiroja vjetore 

minimale që kërkohet nga operatorët ekonomikë nuk mund të tejkalojë dyfishin e vlerës së 

parashikuar të kontratës.; ne piken 1 dhe piken 2/a te nenit 43 te VKM-se nr. 285, date 

19.05.2021 “Per Miratimin e Rregullave te Prokurimit Publik” i ndryshuar, ku percaktohet se: 

Pika 1. Autoriteti/enti kontraktor, për të provuar kapacitetet financiare dhe ekonomike, kërkon 

kopje të deklaratave të xhiros vjetore të realizuar nga operatori ekonomik dhe, sipas rastit të 

xhiros që mbulon kontrata, për një periudhë maksimumi deri në 3 (tre) vitet e fundit financiare. 

Pika 2/a: 2. Vlera e xhiros minimale vjetore që u kërkohet operatorëve ekonomikë nuk mund të 

tejkalojë: b) dyfishin e vlerës se perllogaritur të kontratës, në procedurat e prokurimit mbi 

kufirin e lartë monetar; 

Vendosja e ketij kriteri behet me qellim qe Autoriteti Kontraktor te sigurohet per aftesine 

ekonomike dhe financiare te OE ofertues, duke vertetuar nepermjet dokumenteve te kerkuara, se 

zoterojne kapacitet ekonomike dhe financiare per te permbushur me sukses kontraten sic eshte 

parashikuar nga AK. Kriteri i mesiperm eshte ne perpjestim dhe i lidhur ngushte me objektin e 

kontrates. 

Përcaktimi i vlerës së kërkuar argumentohet si më poshtë: 

Pika 1 dhe pika 2/a e nenit 43 te VKM nr. 285 date 19.05.2021 “Per Miratimin e Rregullave te 

Prokurimit Publik” i ndryshuar, parashikon marzhin maksimal për vlerën e xhiros, që mund të 

kërkohet në Procedurën e Hapur ne procedurat e prokurimit mbi kufirin e larte, perkatesisht; Pika 

2/a: 2. . Vlera e xhiros minimale vjetore që u kërkohet operatorëve ekonomikë nuk mund të 

tejkalojë: b)dyfishin e vlerës se perllogaritur të kontratës, në procedurat e prokurimit mbi kufirin 

e lartë monetar; Duke qene se kjo procedure prokurimi eshte bazuar ne vleren e fondit limit mbi 

kufirin e lartë monetar, AK duke u bazuar ne eksperiencen e suksesshme te procedurave te 

zhvilluara me pare gjykon se është e pershtatshme vendosja e kriterit te marzheve maksimale të 

përcaktuara në Legjislacionin dhe Rregullat e Prokurimit Publik . 

 

Përcaktimi i viteve të kërkuara për paraqitjen e vërtetimit të xhiros vjetore është bërë 

bazuar në nenin 43 të VKM nr.285, date 19.05.2021 ”Per Miratimin e Rregullave te Prokurimit 

Publik”i ndryshuar ku përcaktohet se: Autoriteti/enti kontraktor, për të provuar kapacitetet 

financiare dhe ekonomike, kërkon kopje të deklaratave të xhiros vjetore të realizuar nga 

operatori ekonomik dhe, sipas rastit të xhiros që mbulon kontrata, për një periudhë maksimumi 

deri në 3 (tre) vitet e fundit financiare; si dhe nenit 13 të Ligjit nr.8438, datë 28.12.1998 ”Për 

Tatimin Mbi të Ardhurat” i ndryshuar, ku përcaktohen kushtet dhe afatet e dorëzimit për 

deklaratat individuale vjetore e të ardhurave;  

2.3 Kapaciteti teknik: 

2.3.1  Për të provuar përvojën e mëparshme, kërkohen dëshmi për furnizimet e mëparshme, të 

ngjashme, të kryera gjatë tre viteve të fundit. Ne kete rast vlera e kerkuar eshte jo me pak 

se 45 000 000 leke pa TVSH (e cila eshte nje vlerë jo më e madhe se 40% të vlerës së 

përllogaritur të kontratës që prokurohet), që është realizuar gjatë tri viteve të fundit nga 

data e shpalljes se njoftimit te kontrates.  

Për të vërtetuar përvojën e mëparshme të ngjashme, operatorët ekonomikë duhet të paraqesin 

dëshmitë e mëposhtme:  

a) për përvojën e mëparshme të realizuar me sektorin publik, operatori ekonomik duhet të 

paraqesë: 

i.     Vërtetime të lëshuara nga enti publik, për përmbushjen me sukses të kontratës, ku të 

shënohen vlera, afati i përfundimit të kontratës; ose /dhe,  

ii.     Faturat tatimore të shitjes, të plotësuara sipas kërkesave të legjislacionit në fuqi, ku 

shënohen datat, shumat dhe sasitë e mallrave të furnizuara.  

b) për përvojën e mëparshme të realizuar me sektorin privat, operatori ekonomik duhet të 

paraqesë si deshmi vetëm fatura tatimore të shitjes, të plotësuara sipas kërkesave të 

legjislacionit në fuqi, dhe të deklaruara në organet tatimore, ku shënohen datat, shumat dhe 

sasitë e mallrave të furnizuara. 

Argumentimi: Kërkesa e mësipërme është përcaktuar bazuar në nenin 77 të ligjit nr.162, datë 

23.12.2020 “Për prokurimin publik” dhe nenit 40, pika 4, të VKM nr. 285, datë 19.05.2021 “Për 

miratimin e Rregullave të Prokurimit Publik” i ndryshuar. Me anë të këtij kriteri kërkohet që 

operatorët ekonomikë të dëshmojnë që kanë përvojën e nevojshme për të zbatuar kontratën, 

prandaj është kërkuar që furnizimet e mëparshme të ngjashme të jenë ne vlerën jo më pak se 

40% të vlerës së fondit limit, që është brenda vlerës kufi të përcaktuar në nenin e sipërcituar. 

 

Përcaktimi i vlerës së kërkuar për kontratat e ngjashme argumentohet si më poshtë: 

Kërkesa e mësipërme është përcaktuar bazuar në nenin 77 të ligjit nr. 162, datë 23.12.2020 “Për 

prokurimin publik” dhe piken 4 te nenit 40 të VKM nr.285 date 19.05.2021 “Per Miratimin e 

Rregullave te Prokurimit Publik”i ndryshuar. Me anë të këtij kriteri kërkohet që operatorët 

ekonomikë të dëshmojnë që kanë përvojën e nevojshme për të zbatuar kontratën, prandaj është 

kërkuar që furnizimet e mëparshme të ngjashme të jenë ne vlerën sa 40 % të vlerës së fondit 

limit, që është brenda vlerës kufi të përcaktuar në nenin e sipërcituar. Vendosja e ketij kriteri 

behet me qellim qe Autoriteti Kontraktor te sigurohet per aftesine teknike te OE ofertues, duke 

vertetuar nepermjet pervojes se meparshme, se zoterojne kapacitet dhe aftesine teknike per te 

permbushur kontraten sic eshte parashikuar nga AK. 

2.3.2. Operatori ekonomik ofertues duhet te paraqese Autorizim Prodhuesi ose Autorizim nga  

Distributori i autorizuar nga Prodhuesi, për mallrat (mjetet) objekt prokurimi. Ne rast se 

do te paraqitet Autorizim nga Distributori i autorizuar nga Prodhuesi, duhet te provohet 

edhe lidhja midis Prodhuesit dhe Distributorit te autorizuar.  

Secili nga dokumentat duhet te jete i vlefshem, nese eshte ne gjuhe te huaj duhet te jete i 

perkthyer ne shqip dhe i noterizuar, si dhe te permbaje te dhena te plota te prodhuesit ose 

distributorit te autorizuar si: tel, fax, email, website, etj., kjo e nevojshme per AK ne rast 

verifikimi nga ana e tij.   

Argumentimi: Kërkesa e mësipërme është përcaktuar bazuar në nenin 77 të ligjit nr.162, datë 

23.12.2020 “Për prokurimin publik” dhe nenit 40, pika 6/b, të VKM nr. 285, datë 19.05.2021 

“Për miratimin e Rregullave të Prokurimit Publik” i ndryshuar, ku citohet: ”Autoriteti/enti 

kontraktor mund t’u kërkojë operatorëve ekonomikë të dorëzojnë dëshmi, që tregojnë se ata i 

plotësojnë kërkesat minimale, të përcaktuara në dokumentet e tenderit, si: b. fotografitë apo 

katalogët teknikë. 

Duke iu referuar per analogji vendimeve te KPP-se dhe rekomandimeve te APP-se, Autoriteti 

Kontraktor ka gjykuar qe te paraqitet autorizim prodhuesi ose autorizim distributori per mallra 

objekt prokurimi. 

 

2.3.3. Operatori ekonomik ofertues duhet te paraqese katalog/katalogje të prodhuesit ose 

fragmente të katalogut/eve te prodhuesit ose skede teknike te prodhuesit, qe permbajne te 

dhena dhe specifikime teknike te ketyre mallrave objekt prokurimi, te cilat duhet te jene 

ne perputhje me karakteristikat apo specifikimet teknike te kerkuara nga autoriteti 

kontraktor, per mallrat objekt prokurimi. [Nese materiali/et te cilat do te paraqiten per te 

permbushur kriterin e mesiperm jane ne gjuhe te huaj, ato duhet te perkthehen ne shqip 

per pjesen e te dhenave teknike te kerkuara si dhe te noterizuara]. 

Argumentimi: Kërkesa e mësipërme është përcaktuar bazuar në nenin 77 të ligjit nr.162, datë 

23.12.2020 “Për prokurimin publik” dhe nenit 40, pika 6/b, të VKM nr. 285, datë 19.05.2021 

“Për miratimin e Rregullave të Prokurimit Publik” i ndryshuar, ku citohet: ”Autoriteti/enti 

kontraktor mund t’u kërkojë operatorëve ekonomikë të dorëzojnë dëshmi, që tregojnë se ata i 

plotësojnë kërkesat minimale, të përcaktuara në dokumentet e tenderit, si: b. fotografitë apo 

katalogët teknikë;” 

Paraqitja e katalogjeve eshte kerkuar me qellim verifikimin e perputhshmerise se mallrave qe 

operatori ekonomik oferton, me specifikimet teknike te percaktuara ne DST. 

 

II. Argumentimi i specifikimeve teknike 

Specifikimet teknike jane të hartuara nga Grupi i Punës i ngritur nga Kryetari i Bashkisë 

me Urdhërin nr.7847 datë 21.09.2022. 

Kriteret teknike jane hartuar nga specialistet e fushes pjese e njesise se prokurimit  

Specifikimet teknike gjenden bashkengjitur DST ne SPE. 

Shënim: 

Argumentimi: Per kriterin “Viti i prodhimit jo me pak se 2020” pjese e specifikime teknike 

bashkengjitur DST ne SPE argumentohet si me poshte: 

Specialistet e fushes pjese e Grupit te Punes per hartimin e specifikimeve teknike, te cilet kane 

njohurite perkatese ne lidhje me kriteret teknike, si dhe eshte ne perputhje me piken 1, te nenit 36 

te Ligjit nr. 162/2020, “Per Prokurimin  Publik”, me piken 2 te nenit 40 te VKM nr 285 date 

19.05.2021 “Per Miratimin e Rregullave te Prokurimit Publik”, te ndryshuar, ku percaktohet se: 

2.” Për mallrat që do të prokurohen, autoritetet/entet kontraktore parashikojnë specifikimet 

teknike, të cilat duhet të përshkruajnë minimumin ose tërësinë e elementeve më të rëndësishme 

përbërëse, që garantojnë cilësinë e kërkuar, në përputhje me nenin 36, të LPP-së, dhe që i 

vlerëson mallrat si të pranueshme për funksionet e kërkuara”. 

Ne kete kontekst argumentues, vlen te theksojme se Grupi I Punes bazuar ne specifikimet 

teknike te mjeteve, bazuar ne rregullat e prokurimit publik, ka studiuar tregun dhe ka kerkuar 

edhe ofertat ekonomiko-teknike ne perputhje me kete kriter. 
 

Ne kete procedure prokurimi publik, autoriteti kontraktor Bashkia Fier, ka percaktuar qe mallrat 

objekt prokurimi te jene te reja, te paperdorura, ku viti i prodhimit te jete jo me i larget se viti 

2020 (qe ne fakt behet fjale per nje periudhe te arsyeshme qe perfshin 3 (tre) vite prodhimi, 

2020, 2021, 2022). Kjo eshte kerkuar ne menyre qe AK te sigurohet qe mjetet e kerkuara, do te 

jene prodhim i viteve te fundit, ne mbeshtetje edhe te pikes 8/b te V.K.M. nr.633 date 26.10.2018 

“Per masat kunder ndotjes se ajrit nga shkarkimet e mjeteve motorike”, në përputhje të plotë me 

legjislacionin kombëtar dhe direktivat e BE për mbrojtjen e cilësisë së ajrit në mjedis, si dhe për 

vlerësimin e cilësisë së ajrit të mjedisit e kërkesat për disa ndotës në lidhje me të dhe në varësi të 

kategorizimit të automjeteve, sipas peshës e kohës së përdorimit, lejohen të regjistrohen për herë 

të parë për qarkullim në territorin e Republikës së Shqipërisë, mjetet motorike dhe automjetet.  
 

Keto mallra bejne pjese ne gjeneraten e re te kamioneve ne drejtim te ekonomise se karburantit 

lidhjes dhe nderfaqes njeri-makine, sigurise dhe qendrueshmerise teknike, eficences dhe 

efikasitetit ne koston e pergjithshme, sigurine dhe mbrojtjen e mjedisit si edhe ne rregullimin dhe 

emetimin e gazrave ne natyre. 

 

Ne lidhje me kete pike, argumentojme se autoriteti kontraktor ka percaktuar nje periudhe te 

arsyeshme si vit prodhimi te mjeteve te kerkuara (moshe mjeti), relativisht te re, qe perfshin 3 

(tre) vite prodhimi, 2020, 2021, 2022, duke mos e kufizuar pjesmarrjen e operatoreve ekonomik 

te interesuar te tregut, pra ka kerkuar mjete te reja ne raport me plotesimin e pritshmerive, 

angazhimeve dhe optimizimin e plotesimit te detyrave operacionale ne terren,  si  edhe ne raport 

me fondin limit te percaktuar nga studimi i tregut per kete objekt prokurimi, bazuar ne dispozitat 

e sipercituara ligjore te cilat i japin mundesine dhe te drejten autoritetit kontraktor te parashikojë 

specifikimet teknike, të cilat duhet të përshkruajnë minimumin ose tërësinë e elementeve më të 

rëndësishme përbërëse, që garantojnë cilësinë e kërkuar, në përputhje me nenin 36, të LPP-së, 

dhe që i vlerëson mallrat si të pranueshme për funksionet e kërkuara. 

 

Argumentimi ne lidhje me kete pike, vijon duke sqaruar se autoriteti kontraktor ne specifikimet 

teknike per keto mjete te reja objekt prokurimi, ka percaktuar se standarti i emetimit te gazrave, 

eshte percaktuar Euro 5 e lart, qe percakton se subjektet e interesuar ofertues mund te paraqesin 

oferta si per Euro 5 (qe eshte norma minimale qe percakton pika 8/b e V.K.M. nr.633 date 

26.10.2018 “Per masat kunder ndotjes se ajrit nga shkarkimet e mjeteve motorike”), ashtu edhe 

per Euro 6, pra duke zgjeruar pjesmarrjen e OE te interesuar te cilet mund te ofrojne ofertat e 

tyre teknike, brenda kuadrit rregullator ligjor. 

Shënim: Përcaktoni specifikimet teknike, për mallrat objekt prokurimi, të cilat duhet të 

përshkruajnë minimumin ose tërësinë e elementeve më të rëndësishme përbërëse, që garantojnë 

cilësinë e kërkuar, dhe që i vlerëson mallrat si të pranueshme për funksionet e kërkuara, në 

përputhje me parashikimet e nenit 4, pika 38/b dhe nenit 36,  të LPP, si dhe nenit 40, pika 2, të 

VKM nr.285, datë 19.05.2021, “Për miratimin e rregullave të prokurimit publik”, duke 

argumentuar çdo kërkesë funksionale ose performance, apo/dhe  çdo standard të kërkuar,  ku 

çdo referencë duhet të shoqërohet nga fjalët “ose ekuivalenti i tij/saj”. 

Kujdes: Në specifikimet teknike, nëse nuk e justifikon objekti i kontratës, nuk duhet të përmendet 

asnjë markë prodhimi ose burim specifik apo proces i veçantë, që karakterizon produktet ose 

shërbimet e ofruara nga një operator ekonomik specifik apo asnjë markë tregtare, patentë, tipi 

ose origjinë apo prodhim specifik, me qëllim favorizimin ose eliminimin e disa sipërmarrjeve ose 

produkteve. Një gjë e tillë lejohet vetëm në raste përjashtimore kur nuk ekziston një mënyrë e 

mjaftueshme, e saktë apo e kuptueshme e përshkrimit të objektit të kontratës, sipas pikës 3  të 

nenit 36, të LPP. Referime të tilla duhet të shoqërohen nga fjalët “ose ekuivalente” 

